
40 Datumgrins     SIDE 57 - STROOK 1

Earder gie it oer kloktiden, en dat de wrâld opdield is yn 24 tiidsônes. It is... eh... tiid 
dat jim fernimme hoe’t dat no krekt sit. De wrâld is opdield yn 180 ‘breedtesirkels’. 
Dy wurde ek wol ‘parallellen’ neamd, want se rinne yn de breedte oer de ierde en dus 
parallel oan de evener. Mar der rinne ek linen fan poal nei poal - yn de lingte dus. Dat 
binne de lingtesirkels, dy’t wy ek wol meridianen neame. De wichtichste meridiaan 
(dêr ha wy it niis ommers ek al oer hân) is de saneamde nulmeridiaan. Dy rint troch 
it Ingelske plakje Greenwich, deunby Londen. En dêrwei wurdt nei it easten ta de tiid 
metten en ferdield. Der wienen 24 tiidsônes, seinen wy niis, om’t der ek 24 oeren binne. 
Alle kearen ast yn in nije tiidsône komst, is it fuort ek in oere letter is as yn de foarrige 
tiidsône. Sa is it yn Nederlân in oere letter as yn Ingelân, yn Grikelân twa oeren letter, yn 
Irak trije oeren letter, ensafuorthinne, de hiele wrâld oer. Wa’t dus nei it easten reizget, 
dy hellet per tiidsône ien oere yn op de Londenske tiid. Ast dus út Londen wei presys nei 
de oare kant fan de wrâld reizge bist, hast eksakt 12 oeren (in heale dei) ynhelle. Enneh... hoefoelle oeren tinkst datst ynhelle 
hast ast krekt as Fogg en syn maten sels in hiel rûntsje om de ierde makke hast?... Ha krekt, do snapst ’m!  
No mar gau fierder lêze hoe’t dit útpakt foar ús trije freonen! 
link       

fragen
A  Lis sa goed mooglik út hoe’t kin dat Fogg dochs noch op tiid wie om de weddenskip te winnen. 
B  Sykje út hokker lân op de wrâld oft altiten as earste Nijjier fiere kin, en hokker as lêste.

41 Gentlemen’s Clubs     SIDE 57 - STROOK 2

It is altyd moai om ergens by te hearren. In fuotbalclub of in 
kuorbalclub, en miskien hiest froeger mei dyn freonen sels wol in 
geheime club dêr’t allinne jím fan wisten. Soksoarte clubs wiene 
der earder - en noch altiten - ek in soad yn Ingelân, mar dan foar de 
hegerein! Heareclubs, dêr’t allinne manlju by meie en dan faak ek 
noch allinne op útnûging fan ien fan de leden. Wat dêr binnendoar 
krekt bart? Dêr wurdt net oer praat! En watst ek besikest, se litte dy 
der ek net samar yn om dêr efkes om te sneupen! In soad gelearden 
en steatsmannen sieten (en sitte) by sa’n ‘Gentlemen’s Club’ - krekt 
as Fogg dus. No, doch my Hearrenfean of Cambuur mar!
link       

fragen
A  Wat diene dizze Gentlemen Clubs no eins krekt? 
B Asto oait te studearjen giest, is der in goeie kâns datst by in studinteferiening komst. Wat dogge dy?

42 Fotografy     SIDE 60 - STROOK 1

In selfie meitsje, wa docht it net 
hjoeddedei? Minsken meitsje 
oeral foto’s fan harsels, soms 
wol hûndert op in dei. Yn de 19e 
iuw, doe’t de fotografy noch net 
sa hiel lang lyn útfûn wie, koe 
dat net: soks wie fierstente djoer. 
Allinne hiel rike minsken koene 
gebrûkmeitsje fan dat frjemde 
apparaat dat ‘kamera’ hiet, en faak 
ek mar ien kear yn harren libben. 
Dat moast dan fansels wol op in 
hiel bysûnder momint, in momint 
datst noait wer ferjitte woest. 
Moatst dy ris yntinke datst mar ien 
kear yn dyn libben in selfie meitsje 
mochtest... Wannear soestó dat 
dan dwaan? 
link       

fragen
A  Jim meitsje tsjintwurdich fansels hûnderten foto’s de wike, mar earder wie dat in djoere grap. Wannear makken se doe allinne 

foto’s? 
B  Foardat de fotografy útfûn waard yn de iere 19e iuw, makken de minsken op noch wer in oare wize selfies. Hoe hieten dy 

‘selfies’, en wat hold dat krekt yn?

side frysk nederlânsk

2 souder zolder

3 húsfeint huisknecht

 stânfêst standvastig

 souterrain benedenverdieping

4 sekuer secuur, precies

 kaptaal kapitaal

 ferbjustere verbijsterd

7  fersitte overslaan 
(It miel kin ik net fersitte)

 lyksette gelijkzetten

 kronometer horloge

8 hommels plotseling

 nagelnije gloednieuw

 erchtinkend argwanend

11 hillichskeining heiligschennis

 pagoade pagode (boeddhistische tempel)

15 lemieren dageraad

16 fersteurd verstoord

 telâne terecht

 grif zeker

17 fergryp vergrijp

18 smycht boef

 bekroadet bekommert

19 brândea branddood

20 koallen kolen

21 striemin zeer slecht

 ferneare verdragen

23 ‘yn de rekken’ in de gaten

 ferriede verraden

 wegerje weigeren

side frysk nederlânsk

24 tebeksetter tegenvaller

 ree klaar

25 smjunt boef

 deryn luze erin geluisd

 bedarre terecht gekomen

27 roppich hongerig

 jûnsmiel avondmaaltijd

 besykje proberen

29 ferlet ha nodig hebben

 yn ‘e bouten ha iets kunnen

 sêd vol

30 wis en wrachtich waarachtig

33 aldergeloks heel gelukkig

34 harkje luisteren

35 lijen ha mei gedoe hebben met

 wy weve der mei ôf wij rekenen er mee af

36 stadich langzaam

39 in putsje een klusje

41 finzen naam gevangen genomen

42 faai stean in gevaar zijn

43 rinnendewei gaandeweg

44 kreas op tiid keurig op tijd

48 brânje brandstof

 silendewei zeilend

50  út klearrebarre uit pure armoede 
earmoede

52 in fersin een vergissing

54 skoait bedelt

55 telider slein te(r)neergeslagen

58 deunby vlakbij 

Wurdlist

